
வ்யாஸக்ரு’தம் மாத்ரு’ஸ்தோத்ரம்

வ்யாஸ உவாச ।
பிதுரப்யதி⁴கா மாதா க³ர்ப⁴தா⁴ரணபோஷணாத் ।
அதோ ஹி த்ரிஷு லோகேஷு நாஸ்தி மாத்ரு’ஸமோ கு³ரு: ॥ 1॥
நாஸ்தி க³ங்கா³ஸமம் தீர்த²ம் நாஸ்தி விஷ்ணுஸம: ப்ரபு: ⁴ ।
நாஸ்தி ஶம்பு⁴ஸம: பூஜ்யோ நாஸ்தி மாத்ரு’ஸமோ கு³ரு: ॥ 2॥
நாஸ்தி சைகாத³ஶீதுல்யம் வ்ரதம் த்ரைலோக்யவிஶ்ருதம் ।
தபோ நாநஶநாத் துல்யம் நாஸ்தி மாத்ரு’ஸமோ கு³ரு: ॥ 3॥
நாஸ்தி பா⁴ர்யாஸமம் மித்ரம் நாஸ்தி புத்ரஸம: ப்ரிய: ।
நாஸ்தி ப⁴கி³நீஸமா மாந்யா நாஸ்தி மாத்ரு’ஸமோ கு³ரு: ॥ 4॥
ந ஜாமாத்ரு’ஸமம் பாத்ரம் ந தா³நம் கந்யயா ஸமம் ।
ந ப்⁴ராத்ரு’ஸத்³ரு’ஶோ ப³ந்து⁴ர்நச மாத்ரு’ஸமோ கு³ரு: ॥ 5॥
தே³ஶோ க³ங்கா³ந்திக: ஶ்ரேஷ்டோ² த³லேஷு துளஸீத³லம் ।
வர்ணேஷு ப்³ராஹ்மண: ஶ்ரேஷ்டோ²கு³ருர்மாதா கு³ருஷ்வபி ॥ 6॥
புருஷ: புத்ரரூபேண பா⁴ர்யாமாஶ்ரித்ய ஜாயதே ।
பூர்வபா⁴வாஶ்ரயா மாதா தேந ஸைவ கு³ரு: பர: ॥ 7॥
மாதரம் பிதரஞ்சோபௌ⁴ த்³ரு’ஷ்ட்வா புத்ரஸ்து த⁴ர்மவித் ।
ப்ரணம்ய மாதரம் பஶ்சாத் ப்ரணமேத் பிதரம் கு³ரும் ॥ 8॥
மாதா த⁴ரித்ரீ ஜநநீ த³யார்த்³ர ஹ்ரு’த³யா ஶிவா ।
தே³வீ பூ⁴ரவநி: ஶ்ரேஷ்டா² நிர்தோ³ஷா ஸர்வது:³க²ஹா ॥ 9॥
ஆராத⁴நீயா பரமா த³யா ஶாந்தி:க்ஷமா த்⁴ரு’தி: ।
ஸ்வாஹா ஸ்வதா⁴ ச கௌ³ரீ ச பத்³மா ச விஜயா ஜயா ॥ 10॥
து:³க²ஹந்த்ரீதி நாமாநி மாதுரேவைகவிம்ஶதிம் ।
ஶ‍்ரு’ணுயாச்ச்²ராவயேந்மர்த்ய:ஸர்வது:³கா²த்³ விமுச்யதே ॥ 11॥

து:³கை²ர்மஹத்³பி⁴ர்தூ³நோऽபி த்³ரு’ஷ்ட்வா மாதரமீஶ்வரீம் ।
யமாநந்த³ம் லபே⁴ந்மர்த்ய:ஸ கிம் வாசோபபத்³யதே ॥ 12॥
இதி தே கதி²தம் விப்ர மாத்ரு’ஸ்தோத்ரம் மஹாகு³ணம் ।
பராஶரமுகா²த் பூர்வமஶ்ரௌஷம் மாத்ரு’ஸம்ஸ்துதம் ॥ 13॥
ஸேவித்வா பிதரௌ கஶ்சித்³ வ்யாத: ⁴ பரமத⁴ர்மவித் ।
லேபே⁴ ஸர்வஜ்ஞதாம் யா து ஸாத்⁴யதே ந தபஸ்விபி: ⁴ ॥ 14॥
தஸ்மாத் ஸர்வப்ரயத்நேந ப⁴க்தி: கார்யா து மாதரி ।
பிதர்யபீதி சோக்தம் வை பித்ரா ஶக்த்ரிஸுதேந மே ॥ 15॥
॥ இதி ப்³ரு’ஹத்³த⁴ர்மபுராணாந்தர்க³தம் பித்ரு’மாத்ரு’ப⁴க்திர்நாம
த்³விதீயோऽத்⁴யாயாந்தர்க³தம் வ்யாஸப்ரோக்தம் மாத்ரு’ஸ்தோத்ரம் ஸம்பூர்ணம் ।
॥ ப்³ரு’ஹத்³த⁴ர்மபுராணம் । பூர்வக²ண்ட:³ । அத்⁴யாய: 2। 33-47 ॥

In the second chapter of the BrihaddharmapurANam,

this stotra is followed after pitRistotram,

a hymn on father.

